
 
 
 
 
 
 
 

VIRUS DA CORONA – OCCURRENZAS SIGL 

INTSCHESS DALLA VISCHNAUNCA DA TUJETSCH  

Occurrenzas sigl intschess dalla vischnaunca da Tujetsch cun sur 

50 persunas ston da principi naven d’immediat vegnir stuschadas ni 
dadas giu 

Il stab da crisa Tujetsch ei sefatschentaus intensivamein cul niev svilup dil virus da 

Corona. En coordinaziun culs responsabels dil cantun Grischun ha la 

vischnaunca decidiu che tuttas occurrenzas cun sur 50 persunas ston da 

principi naven d’immediat vegnir stuschadas ni dadas giu. Quei pertucca 

occurrenzas ch’ein buc exnum necessarias e ch’igl ei pusseivel da stuschar sin 

fundament dalla situaziun actuala. Entras la limitaziun d’occurrenzas sin maximalmein 

50 persunas sa ina eventuala derasaziun dil viurs da Corona numnadamein aunc 

vegnir eruida. 

Per occurrenzas cun sur 50 persunas ch’ein buca pusseivlas da stuschar ei igl 

organisatur obligaus d’emplenir ora il suandont formular: 

https://www.gr.ch/DE/institutionen/verwaltung/djsg/ga/coronavirus/Seiten/Vera

nstaltungsanfrage.aspx 

Il cantun Grischun decida tenor las datas indicadas el formular, schebein l’occurrenza 

astga vegnir menada atras ni buca ed informescha igl organisatur sco era la 

vischnaunca sutlunder. 

Occurrenzas sigl intschess dalla vischnaunca da Tujetsch cun sut 

50 persunas ein lubidas 

Occurrenzas cun sut 50 persunas ein vinavon lubidas, aschia era caussas dil 

mintgadi sco per exempel ir a cumprar en ni visetas en ustrias. Ultra da quei vegn ei 

appellau ad in e scadin da risguardar las reglas da higiena recumandadas e da prender 

part aschi pauc sco pusseivel ad occurrenzas surregiunalas ed internaziunalas. 

Tuttas restricziuns ein valeivlas naven d’immediat entochen ils 15 da mars 2020. 

Silsuenter vegn il stab da crisa Tujetsch ensemen cun il cantun Grischun a giudicar da 

niev la situaziun el connex cul virus da Corona. 

3 da mars 2020  Stab da crisa Tujetsch 

